
Локалното планирање за деца мора да се темели на директни 

консултации, земајќи ги предвид потребите и барањата на 

самите деца! 

Општинскиот панел во Општина Кисела Вода, кој вклучува вкупно 

18 претставници од воспитно-образовните институции, 

општинската администрација и локалниот младински совет, 

активно работеа на развивање на Стратегијата и Акцискиот план 

врз основа на директни консултации со децата, кои имаа активно 

учество во одлучувањето за теми значајни за нив.  

Во Општина Дебар, 13 членови на општинскиот панел, меѓу кои 

претставници од Општината, МВР, граѓански здруженија и 

воспитно-образовниот кадар, активно учествуваа во 

донесувањето на стратешкиот план преку увид во состојбата и 

размената на идеи за подобрување на благосостојбата на децата 

во општината. 

На панелот во Општина Виница учествуваа вкупно 27 

претставници. Овој општински панел вклучуваше претставници 

од општината, наставно-образовниот кадар, граѓанскиот сектор, 

културните друштва, МВР, ЦСР и деца. Учесниците дефинираа 

стратешки цели како обезбедување квалитетно образование, 

создавање безбедна и чиста околина, можности за семеен живот, 

игра и слободно време за децата. 

  

  

Општински панели за стратешко планирање  

Во месец декември 2024 се одржа третиот општински панел за стратешко 

планирање во сите 5 општини Кисела Вода, Дебар, Гостивар, Виница и Велес. 

Целта на овие локални панели беше активно вклучување на различни 

заинтересирани страни, како што се претставници од општините, наставно-

образовниот кадар, социјалните работници, граѓанскиот сектор и децата. 

Панелите беа посветени на потребите на децата, и дискусија за нивната 

интеграција во локалното планирање како и дефинирање конкретни решенија за 

подобрување на нивниот живот во заедниците. 

Следни активности 

Во наредниот период, фокусот ќе биде ставен на развивање на Стратешки и Акциски 

планови за секоја општина, врз основа на плодните дискусии што се одржаа на петте 

панели во изминатиот период. Ова претставува значаен чекор напред во создавањето 

општини кои ги ставаат децата во фокус – вреднувајќи ги нивниот глас, нивните потреби 

и нивните права. 

По усвојувањето на стратешките планови ќе се воведе дигитализација на самите 

документи. Ова ќе овозможи транспарентно следење на имплементацијата на 

стратегијата и мониторинг и евалуација на исполнувањето на конкретните активности 

предвидени во плановите. 

Во Општина Велес, 19 учесници на локалниот панел од 

општината, наставно-образовен кадар, социјални 

работници, граѓански организации и други локални чинители 

беа насочени кон обезбедување квалитетно образование, 

основни социјални услуги за децата и создавање безбедна, 

чиста и потичнувачка средина.  

Општинскиот панел во Општина Гостивар вклучуваше 

вкупно 14 претставници од општинската администрација, 

образовниот сектор и други локални чинители, кои 

разговараа за конкретни иницијативи со цел интеграција на 

правата на децата во локалните стратегии и креирањето 

заедница што ги вреднува нивните потреби и права. 

